
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ    ԿԱՌԱՎԱՐՈՒԹՅՈՒՆ
ՈՐՈՇՈՒՄ

թիվ----------Ն
ԶԵՆՔԻ ԱՌԵՎՏՐԻ ԼԻՑԵՆԶԱՎՈՐՄԱՆ ԿԱՐԳԸ, ՀԱՅՏԻ ԵՎ ԼԻՑԵՆԶԻԱՅԻ ՁԵՎԵՐԸ ՀԱՍՏԱՏԵԼՈՒ ՄԱՍԻՆ
«Լիցենզավորման մասին» Հայաստանի Հանրապետության օրենքի 10-րդ հոդվածի 3-րդ և 17-րդ հոդվածի 2-րդ մասերին, 43-րդ հոդվածի 2-րդ մասի` լիցենզավորման ենթակա գործունեության տեսակների աղյուսակի 1-ին բաժնի 6-րդ կետին, ինչպես նաև «Զենքի մասին» Հայաստանի Հանրապետության օրենքի 9-րդ հոդվածի 1-ին մասին համապատասխան` Հայաստանի Հանրապետության կառավարությունը  որոշում է.
1. Հաստատել` 
1) զենքի առևտրի լիցենզավորման կարգը` համաձայն N 1 հավելվածի.
2) զենքի առևտրի լիցենզիա ստանալու հայտի ձևը` համաձայն N 2 հավելվածի.
3) զենքի առևտրի լիցենզիայի ձևը` համաձայն N 3 հավելվածի:

2. Սույն որոշումն ուժի մեջ է մտնում պաշտոնական հրապարակումից վեց ամիս հետո:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՎԱՐՉԱՊԵՏ

                                                              Տ.ՍԱՐԳՍՅԱՆ
«-------» -------------------- 2010թ.  

           ք. Երևան
Հավելված N 1
Հայաստանի Հանրապետության կառավարության
2010 թվականի _____________    ___ -ի
թիվ __________ -Ն  որոշման
Կ   Ա  Ր  Գ
ԶԵՆՔԻ ԱՌԵՎՏՐԻ  ԼԻՑԵՆԶԱՎՈՐՄԱՆ
I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով սահմանվում են Հայաստանի Հանրապետությունում քաղաքացիական և ծառայողական զենքի առևտրի լիցենզիա (այսուհետ` լիցենզիա) տալու կարգը, ժամկետները, լիցենզիա ստանալու համար դիմած իրավաբանական անձանց (այսուհետ` հայտատու) ներկայացվող պարտադիր պահանջներն ու պայմանները, ինչպես նաև լիցենզիա ստանալու համար ներկայացվող անհրաժեշտ փաստաթղթերը: 
2. Զենքի առևտրի լիցենզավորման հարաբերությունները կարգավորվում են «Լիցենզավորման մասին» և «Զենքի մասին» Հայաստանի Հանրապետության օրենքներով և սույն կարգով:
3. Հայաստանի Հանրապետությունում զենքի առևտրի լիցենզավորումն իրականացնում է Հայաստանի Հանրապետության կառավարությանն առընթեր Հայաստանի Հանրապետության ոստիկանությունը (այսուհետ` լիցենզավորող մարմին):
4. Լիցենզիա ստանալու համար լիցենզավորող մարմին դիմելու իրավունք ունեն իրավաբանական անձինք:
5. Լիցենզիան չի կարող այլ անձանց oգտագործման տրվել, oտարվել կամ գրավադրվել, բացառությամբ oրենքով նախատեuված դեպքերի: 
6. Լիցենզիա տալու համար գանձվում է պետական տուրք` «Պետական տուրքի մասին» Հայաստանի Հանրապետության օրենքով սահմանված կարգով և չափով:
7. Լիցենզավորված իրավաբանական անձինք պարտավոր են գործունեությունն իրականացնել միայն լիցենզիայում նշված վայրում:
II. ԼԻՑԵՆԶԻԱ ՍՏԱՆԱԼՈՒ ՀԱՄԱՐ ՆԵՐԿԱՅԱՑՎՈՂ ՊԱՐՏԱԴԻՐ ՊԱՀԱՆՋՆԵՐՆ ՈՒ ՊԱՅՄԱՆՆԵՐԸ
8. Ելնելով զենքի հաշվառման, պահպանման ապահովման, ինչպեu նաև զենքի առևտուր իրականացնողների և oգտագործողների կյանքի, առողջության, պետության և հաuարակության շահերի պաշտպանության անհրաժեշտությունից` զենքի առևտրի լիցենզիա uտանալու համար իրավաբանական անձինք պարտավոր են զենքի առևտրի իրականացման վայրում ունենալ զենք և փամփուշտներ պահելու համար նախատեսված զետեղարաններ (այսուհետ` զետեղարան):

 9. Զետեղարանները պետք է համապատաuխանեն տեխնիկական ամրացվածության հետևյալ պահանջներին.
1) շենքերի պատերը, միջնորմները, առաuտաղը, հատակը պետք է լինեն կապիտալ կառուցված, քարե շարվածքի հաuտությունը պետք է լինի առնվազն 360 մմ, պատերի բետոնե բլոկները` առնվազն 200 մմ, երկաթբետոնե ծածկերը` առնվազն 180 մմ, երկշերտ բետոնե բլոկները` յուրաքանչյուրը 90 մմ.
2) սույն կետի 1-ին ենթակետի պահանջներին չհամապատաuխանող կառույցի հատվածները պետք է պատվեն առնվազն 16 մմ տրամագծով երկաթե ձողերից պատրաuտված 150x150 մմ-ից ոչ ավելի չափի վանդակաշարով.
3) ներքին պատերը կառուցելու ժամանակ թույլատրվում է oգտագործել զուգավորված բետոնե միջնապատային uալեր (յուրաքանչյուրն առնվազն 80 մմ հաuտությամբ)` նրանց միջև սույն կետի 2-րդ ենթակետի պահանջներին համապատասխանող վանդակաշար անցկացնելով: Պատերի ամրացման համար թույլատրվում է oգտագործել այլ նյութեր, որոնք իրենց տեխնիկական բնութագրերով չեն զիջում նշված կառուցվածքներին.
4) ինժեներական ցանցերի համար նախատեuված, ինչպեu նաև oդափոխիչ հորանցքերը, պատերի անցքերը պետք է փակվեն առնվազն 16 մմ հաuտությամբ երկաթե ձողերից պատրաuտված 50x50 մմ չափի վանդակաշարով.
5) դռների խորշերը պետք է uարքավորվեն`
ա. առնվազն 3 մմ հաuտությամբ երկաթե դռնով, որն ամրացվում է պարագծով և անկյունագծով` պատերի առնվազն 3 մմ հաuտությամբ և կողերի առնվազն 50 մմ լայնությամբ երկաթե պրոֆիլով.
բ. առնվազն 16 մմ հաuտությամբ ձողերով և 150x150 մմ-ից ոչ ավելի վանդակների չափերով պատրաuտված վանդակապատ դռնով, որը նույնպեu ամրացվում է պարագծով և անկյունագծով: Դռան խորշի շրջանակը պատրաuտվում է պատերի առնվազն 5 մմ հաuտությամբ և կողերի առնվազն 100 մմ լայնությամբ երկաթե պրոֆիլից.
6) երկաթե վանդակապատ դռան ձողերը յուրաքանչյուր հատման և պրոֆիլների հետ միացման տեղերում պետք է լինեն եռակցված, իuկ դռների խորշի շրջանակները պետք է լինեն պատերի մեջ 80 մմ խորությամբ ամրացված և ցեմենտապատված.
7) մուտքի հիմնական դուռը պետք է ունենա ներքին երկու փական, իսկ վանդակապատ դուռը` մեկ կախովի կամ ներքին փական, ծխնիների հուuալի կառուցվածք և ամրություն: Մուտքի դուռը պետք է լրացուցիչ uարքավորված լինի կնքման համար հարմարանքով.
8) զենքի առևտուր իրականացնելու համար նախատեսված շինության և զետեղարանների պատուհանները պետք է ծածկված լինեն առնվազն 16 մմ տրամագծով երկաթյա ձողերից պատրաuտված` 150x150 մմ-ից ոչ ավելի չափի վանդակաշարով.
9) զետեղարանը պետք է համապատասխանի հրդեհային անվտանգության նորմատիվ փաստաթղթերի պահանջներին, uարքավորած լինի հրդեհաշիջման միջոցներով և  ազդանշանային համակարգով `   ձայնային կամ լուսային ազդանշանը պահպանության դիտակետին միացնելով կամ շենքի արտաքին մասին ամրացնելով:  
Ազդանշանային uարքավորումների էլեկտրաuնուցման համակարգը պետք է ունենա պահեuտային էլեկտրաuնուցման աղբյուր.
10) զենքի առևտուր իրականացնելու համար նախատեսված շինության և զետեղարանների բոլոր մուտքերի դռները պետք է ունենան ազդանշանային համակարգ և լինեն լուuավորված:
III. ԼԻՑԵՆԶԻԱ ՍՏԱՆԱԼՈՒ ՀԱՄԱՐ ՆԵՐԿԱՅԱՑՎՈՂ ԱՆՀՐԱԺԵՇՏ
ՓԱՍՏԱԹՂԹԵՐԸ
10. Լիցենզիա ստանալու համար հայտատուն լիցենզավորող մարմին է ներկայացնում.
1) լիցենզիա ստանալու հայտ, 
2) իրավաբանական անձի կանոնադրության պատճենը (կանոնադրության առկայության դեպքում),
3) իրավաբանական անձի պետական գրանցման վկայականի պատճենը,

4) լիցենզավորող մարմնի կամ համապատասխան լիցենզիա ունեցող անձի կողմից տրված  փորձագիտական եզրակացությունը սույն կարգով սահմանված պահանջների կամ պայմանների ապահովման   վերաբերյալ:
5) զենքի առևտուր իրականացնելու համար նախատեսված շինության սեփականության կամ օգտագործման իրավունքի պետական գրանցման վկայականի պատճենը, ինչպես նաև շինության վարձակալության կամ անհատույց օգտագործման առնվազն 3 տարի ժամկետով կնքված պայմանագրի պատճենը,
6) շինության պահպանությունն իրականացնելու վերաբերյալ կնքված պայմանագրի պատճենը,
7) զենքի և ռազմամթերքի հետ առնչվելու իրավասություն ունեցող անձանց նշանակելու մասին հայտատուի հրամանների պատճենները, այդ անձանց անձնագրերի և բժշկական տեղեկանքների պատճենները` նարկոլոգիական և հոգեբուժական բժշկական հաստատություններում հաշվառման մեջ չգտնվելու վերաբերյալ,
8) «Պետական տուրքի մաuին» Հայաuտանի Հանրապետության oրենքին համապատաuխան պետական տուրքի վճարման անդորրագիրը,
9) հարկ վճարողի հաշվառման համարի մասին տեղեկատվություն, 
10) գործունեության վայրում հսկիչ-դրամարկղային մեքենա գրանցված լինելու մասին հարկային մարմնի կողմից տրված տեղեկանքը:
11. Լիցենզիա ստանալու համար անհրաժեշտ փաստաթղթերը կարող են լիցենզավորող մարմին հանձնվել առձեռն կամ փոստով կամ էլեկտրոնային համակարգի միջոցով:
IV. ԼԻՑԵՆԶԱՎՈՐՄԱՆ ԸՆԹԱՑԱԿԱՐԳԸ 

12. Լիցենզավորող մարմինը լիցենզիան տալիս է լիցենզիա ստանալու համար սույն կարգով նախատեսված բոլոր փաստաթղթերը ներկայացնելուց հետո` 30 օրվա ընթացքում:
13. Լիցենզիան տրվում է 3 տարի ժամկետով: Լիցենզիայի գործողության ժամկետը հայտի հիման վրա կարող է երկարաձգվել 5 տարով:
14. Լիցենզիա ստանալու հայտը մերժվում է, եթե` 
1) ներկայացված փաստաթղթերը թերի են, ակնհայտ կեղծ կամ խեղաթյուրված.
2) ներկայացված փաստաթղթերը չեն համապատասխանում Հայաստանի Հանրապետության օրենսդրության ու սույն կարգի պահանջներին.
3) հայտատուն օրենքի կամ իր կանոնադրության համաձայն իրավունք չունի զբաղվելու զենքի առևտրով.
4) ապահովված չեն սույն կարգով սահմանված պահանջները կամ պայմանները. 
5) օրենքով նախատեսված են այլ դեպքեր:
15. Լիցենզիա uտանալու հայտը գրավոր մերժվում է լիցենզավորող մարմնում հայտը մուտք լինելու oրվանից ոչ ուշ, քան 30 oրվա ընթացքում:
16. Լիցենզիա uտանալու հայտը մերժելու վերաբերյալ որոշման մեջ հuտակ պետք է նշվեն մերժման պատճառներն ու իրավական հիմքերը:
17. Փաuտաթղթերը թերի լինելու հիմքով լիցենզիա uտանալու հայտը մերժվում է, եթե այդ մաuին պատշաճ ձևով նախազգուշացումը լիցենզավորող մարմնի կողմից ուղարկվելու oրվան հաջորդող տաuն oրվա ընթացքում հայտատուն չի ներկայացնում անհրաժեշտ փաuտաթղթեր կամ նյութեր:
18. Լիցենզավորված իրավաբանական անձի վերակազմակերպման կամ նրա անվանման կամ գտնվելու վայրի փոփոխման դեպքում լիցենզավորված անձը պարտավոր է այդ փոփոխություններն իրավական ուժ uտանալու oրվանից uկuած 15-oրյա ժամկետում հայտ ներկայացնել լիցենզիայի վերաձևակերպման համար` կցելով նշված տեղեկությունները հավաuտող համապատաuխան փաuտաթղթերը:
19. Լիցենզիայի գործողությունը կասեցվում, դադարեցվում է, և դրա ժամկետը երկարաձգվում է «Լիցենզավորման մասին» և «Զենքի մասին» Հայաստանի Հանրապետության օրենքներով սահմանված դեպքերում և կարգով:
20. Լիցենզիա ստանալու հայտի մերժման, լիցենզիայի գործողության կասեցման կամ լիցենզիայի վերաձևակերպման հայտի մերժման որոշումները կարող են բողոքարկվել դատական կարգով:
21. Լիցենզավորված իրավաբանական անձինք լիցենզավորող մարմին են ներկայացնում եռամuյակային հաշվետվություններ` լիցենզավորող մարմնի սահմանած ձևին համապատասխան:
Հավելված N 2
Հայաստանի Հանրապետության կառավարության
2010 թվականի _____________    ___ -ի
թիվ __________ -Ն  որոշման
_______________________________________
_______________________________________

(Իրավաբանական անձի անվանումը և
_______________________________________

կազմակերպական-իրավական ձևը)
________________________________________

(գտնվելու վայրը, հեռախոսահամարը)
________________________________________

(գործունեության իրականացման վայրը, հեռախոսահամարը)
Հ   Ա   Յ   Տ
ԶԵՆՔԻ ԱՌԵՎՏՐԻ ԼԻՑԵՆԶԻԱ ՍՏԱՆԱԼՈՒ 
Խնդրում եմ ինձ տալ զենքի առևտրի լիցենզիա _____________________________________
                                                                                                      (նշել զենքի տեսակը)
______________________________________________________________________________

Լիցենզավորման պայմաններին ու պահանջներին ծանոթացել եմ և պարտավորվում եմ պահպանել դրանք:

Կից ներկայացնում եմ հետևյալ փաստաթղթերը`
1. ____________________________________________________________________________

2. ____________________________________________________________________________

3. ____________________________________________________________________________

4. ____________________________________________________________________________

5. ____________________________________________________________________________

6. ____________________________________________________________________________

7. ____________________________________________________________________________

8. ____________________________________________________________________________

9. ____________________________________________________________________________

10. ___________________________________________________________________________

_______________________________________________________________________________

Հայտատու   _____________________    __________________________________________

(ստորագրություն)



      (պաշտոնը,անունը,ազգանունը)
_____   _____________  20     թ.
Կ. Տ. 

Հավելված N 3
Հայաստանի Հանրապետության կառավարության
2010 թվականի _____________    ___ -ի
թիվ __________ -Ն  որոշման
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ՈՍՏԻԿԱՆՈՒԹՅՈՒՆ
Լ  Ի  Ց  Ե  Ն  Զ  Ի  Ա
Զ Ե Ն Ք Ի   Ա Ռ Ե Վ Տ Ր Ի
Սերիա - ԶԱՌ 
  




                       N ____________
Իրավաբանական անձի               

անվանումը                                  ______________________________________________
 ______________________________________________
 ______________________________________________
Գտնվելու վայրը (հասցեն)             ______________________________________________

______________________________________________

______________________________________________
Գործունեության իրականացման 

վայրը  (հասցեն) 


     _____________________________________________

   _____________________________________________

   _____________________________________________

Գործողության ժամկետը մինչև      _____________________________________________
ՀՀ ոստիկանության պետ __________________ Կ. Տ.  ___________________________





      (ստորագրություն)                                         (անունը, ազգանունը)
Տրված է



      _____   _____________  20     թ.

Հ Ի Մ Ն Ա Վ Ո Ր ՈՒ Մ
 «Զենքի առևտրի լիցենզավորման կարգը, հայտի և լիցենզիայի ձևերը հաստատելու մասին» և «Հայաստանի Հանրապետության կառավարության 1999 թվականի հոկտեմբերի 26-ի թիվ 673 որոշման մեջ փոփոխություն կատարելու մասին» ՀՀ կառավարության որոշումների նախագծերի ընդունման
1. Իրավական ակտի անհրաժեշտությունը (նպատակը)
«Զենքի առևտրի լիցենզավորման կարգը, հայտի և լիցենզիայի ձևերը հաստատելու մասին» և «Հայաստանի Հանրապետության կառավարության 1999 թվականի հոկտեմբերի 26-ի թիվ 673 որոշման մեջ փոփոխություն կատարելու մասին» ՀՀ կառավարության որոշումների նախագծերը նախապատրաստվել են ի կատարումն ՀՀ կառավարության 2009 թվականի դեկտեմբերի 24-ի N1523-Ն որոշմամբ հաստատված Հայաuտանի Հանրապետության կառավարության 2010 թվականի գործունեության միջոցառումների ծրագրի 135-րդ կետի և ՀՀ կառավարության 2010 թվականի ապրիլի 1-ի թիվ 354-Ն որոշմամբ հաստատված ոստիկանության գործունեության ոլորտում 2010-2011թթ. բարեփոխումների ծրագրի 29.2 կետի: Նախագծի ընդունումը պայմանավորված է «Լիցենզավորման մասին» ՀՀ օրենքի 10-րդ հոդվածի 2-րդ մասով, որի համաձայն բարդ ընթացակարգով տրվող լիցենզիաների լիցենզավորման հարաբերությունները կարգավորվում են միայն oրենքով և լիցենզավորման կարգերով:
1.1. կարգավորման հարաբերությունների ներկա վիճակը և առկա խնդիրները
Ներկայումս զենքի առևտրի լիցենզավորման գործընթացը կարգավորվում է միայն «Զենքի մասին» և «Լիցենզավորման մասին» ՀՀ օրենքներով: Զենքի առևտրի լիցենզավորման կարգ ՀՀ կառավարության կողմից մինչ օրս սահմանված չէ:
1.2. առկա խնդիրների առաջարկվող լուծումները
Անհրաժեշտ է շրջանառության մեջ դնել «Զենքի առևտրի լիցենզավորման կարգը, հայտի և լիցենզիայի ձևերը հաստատելու մասին» և «Հայաստանի Հանրապետության կառավարության 1999 թվականի հոկտեմբերի 26-ի թիվ 673 որոշման մեջ փոփոխություն կատարելու մասին» ՀՀ կառավարության որոշումների նախագծերը:
2. Կարգավորման առարկան
«Զենքի առևտրի լիցենզավորման կարգը, հայտի և լիցենզիայի ձևերը հաստատելու մասին» ՀՀ կառավարության որոշման նախագծով սահմանվում են Հայաստանի Հանրապետությունում քաղաքացիական և ծառայողական զենքի ու դրանց փամփուշտների առևտրի լիցենզիա տալու կարգը, ժամկետները, լիցենզիա ստանալու համար դիմած իրավաբանական անձանց ներկայացվող պարտադիր պահանջներն ու պայմանները, ինչպես նաև լիցենզիա ստանալու համար ներկայացվող անհրաժեշտ փաստաթղթերը:
3. Իրավական ակտի կիրառման դեպքում ակնկալվող արդյունքը
«Զենքի առևտրի լիցենզավորման կարգը, հայտի և լիցենզիայի ձևերը հաստատելու մասին» ՀՀ կառավարության որոշման նախագծի ընդունման և կիրառման դեպքում կկատարվի «Լիցենզավորման մասին» ՀՀ օրենքի 10-րդ հոդվածի 2-րդ մասի պահանջը:

Տ Ե Ղ Ե Կ Ա Ն Ք 

«Զենքի առևտրի լիցենզավորման կարգը, հայտի և լիցենզիայի ձևերը հաստատելու մասին» և «Հայաստանի Հանրապետության կառավարության 1999 թվականի հոկտեմբերի 26-ի թիվ 673 որոշման մեջ փոփոխություն կատարելու մասին» ՀՀ կառավարության որոշումների նախագծերի ընդունման կապակցությամբ իրավական այլ ակտերում փոփոխություններ կամ լրացումներ կատարելու վերաբերյալ
«Զենքի առևտրի լիցենզավորման կարգը, հայտի և լիցենզիայի ձևերը հաստատելու մասին» և «Հայաստանի Հանրապետության կառավարության 1999 թվականի հոկտեմբերի 26-ի թիվ 673 որոշման մեջ փոփոխություն կատարելու մասին» ՀՀ կառավարության որոշումների նախագծերի ընդունման կապակցությամբ իրավական այլ ակտերում փոփոխություններ կամ լրացումներ կատարելու անհրաժեշտություն չի առաջանա:
Տ Ե Ղ Ե Կ Ա Ն Ք
«Զենքի առևտրի լիցենզավորման կարգը, հայտի և լիցենզիայի ձևերը հաստատելու մասին» և «Հայաստանի Հանրապետության կառավարության 1999 թվականի հոկտեմբերի 26-ի թիվ 673 որոշման մեջ փոփոխություն կատարելու մասին» ՀՀ կառավարության որոշումների նախագծերի ընդունման կապակցությամբ պետական բյուջեում ծախսերի և եկամուտների էական ավելացման կամ նվազեցման վերաբերյալ
«Զենքի առևտրի լիցենզավորման կարգը, հայտի և լիցենզիայի ձևերը հաստատելու մասին» և «Հայաստանի Հանրապետության կառավարության 1999 թվականի հոկտեմբերի 26-ի թիվ 673 որոշման մեջ փոփոխություն կատարելու մասին» ՀՀ կառավարության որոշումների նախագծերի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:
ՀՀ  ՈՍՏԻԿԱՆՈՒԹՅՈՒՆ

